
Digitalt rådgjevarnettverk for ungdomssteget og vidaregåande skule 

10.12.2024 kl 9.00- 9.40 – tema: kombinasjonsklasse 

24 møtte. 

 

 

Tema: Kombinasjonsklasse v/ Torun Grut, Sogndal vgs 
 

GS (forsterka opplæring) 

Grunnlag for at elevar skal gå GS, kombinasjonsklasse eller innføringsklasse 

§ 5-1 Dei som har fullført grunnskule eller tilsvarande har rett til vidaregåande opplæring 

 

Gruppe 1 Innføringsklasse (6 t x 5 dagar/veka ved Sogndal vgs) 

§ 6-5…… rett på særskild språkopplæring til dei kan norsk godt nok til å følgje den vanlege 

opplæringa. (forsterka opplæring i norsk) 

§ 6-6 …...heile eller delar av opplæringa i særskilde grupper eller klasar (……..innføringsopplæring 

dersom eleven samtykker)   …….opptil to år 

 

Gruppe 2   FOV (førebuande opplæring for vaksne/ungdommar over 16 år) 

§ 9-6 FK skal ha eit opplæringstilbod………manglar faglege eller språklege føresetnader for å delta i 

eller gjennomføre slik opplæring 

 § 9-7 K og FK kan tilby……treng meir grunnskuleopplæring….   (FOV for ungdom) nytt vitnemål. 

 

Sogndal vgs har berre hatt kombinasjonsklasse (GS), elevar med rett på mykje særskild språk 

opplæring har og gått i desse klassane. 

 

Det er lurt om desse elevane søkjer både ordinært gjennom VIGO + GS (forsterka opplæring), 

dette fordi om eleven ikkje får plass/det ikkje vert starta opp tilbod om GS så veit me kvar 

eleven ynskjer seg i ordinær opplæring. I tillegg kan det vere at eleven utviklar seg positivt i 

språket frå 1.februar til skulestart, og at det difor er nyttig å vite kva eleven ynkjer av 

ordinære tilbod viss hen er klar for det etter sommaren. Ved Sogndal vgs får ein truleg til ein 

kombinasjonsklasse skuleåret 2025/26, men det vert ikkje bestemt før i sommar. Det bør nok 

vere minimum 10 elevar for å kunne opprette ein slik klasse. 

 

Det er nyttig for mange elevar å bruke eit år ekstra på å få gjennomføre VGS. 

Kombinasjonsklasse er som eit år 0 før det ordinære løpet startar. Fleire elevar ser at dette 

var eit smart val og at det er lettare å fullføre/meistre vgs etter dette året. Nokre elevar treng 

også to slike år. Då har dei enno betre tid og kan hospitere litt på yrkesfag etter jul for å finne 

ut kva dei evt. ynskjer vidare. Elevane kan få nytt vitnemål. 

 

Det er viktig at elevane som skal inn i kombinasjonsklasse har vedtak om særskild 

språkopplæring  frå ungdomsskulen, det gjer prosessen lettare.  

 

Spørsmål og svar i møtet: 

1. Må elevane søke VIGO i tillegg? 

Ja, det er fornuftig i tilfelle det ikkje blir eit GS-tilbod til eleven. Sjå avsnittet over. 

Hugs å fylle ut prioriteringsskjema i februar (vgs sender nok ut påminning om dette). 

Du finn skjema på denne staden uti januar: Skjema - vidaregåande opplæring - 
Vestland fylkeskommune. Torunn kjem også til å kontakte rådgjevarane til våren for å få 
meir informasjon om dei aktuelle elevane. Dei vil også få høve til å hospitere på ordinær 
vgs og/eller kombinasjonsklasse etter avtale med Torunn i vinter/vår. Berre ta kontakt 
med torunn.grut@vlfk.no for å gjere avtale. 
 

2. Kan me unngå bruk av forkortingar slik at me ikkje forvirrar aktuelle elevar og 

rådgjevarane/skuleleiing? 

Ja, det kan vere lurt å bruke fulle og heile namn på dei ulike tilboda, ikkje berre kodar 

og forkortingar. Tidlegare GMU er no vekke. No er det GS. Sjå øvst i referatet. 

 

3. Nyttar de sidemål i GS-klassane? 

Nei 

 

4. Kva gjer de med elevar som får råd frå ungdomsskulen om å søke 

kombinasjonsklasse men som heller vil søke ordinær vgs? 

Dei elevane som er usikre eller negative til tilbodet kan gjere avtale om hospitering i 

både ordinær studie og kombinasjonsklasse for å få meir kunnskap om valet dei skal 

gjere. Alle elevar har rett til å gå i ordinær VGS og i verste fall få karakteren 1 i alle fag. 

Skulen gir forsterka opplæring i norsk i ordinære klassar om elevar treng det. Det kan 

vere to lærarar i nokre norsktimar, ein til to timar ekstra i veka med norsk, bruk av 

nokre timar av YFF (praktisk arbeid) til norsk. Men det er i kombinasjonsklassane det 

vert gitt grundig norskopplæring og fagopplæring ( repetisjon frå uungdomsskulen). 

 

5. Korleis framsnakke kombinasjonsklassane til dei som tvilar? 

Snakk med elevar de kjenner til som går der, bruk mogelegheita til å hospitere. Det er 

lurt om rådgjevarane i ungdomsskulane startar tidleg i januar med samtale med dei 

aktuelle elevane, heimane og førebur søknad innan 1.2. Tida går fort, og det er 

tidkrevjande å skulle sende inn to søknadar (ordinær + kombinasjonsklasse). 

 

 

https://www.vestlandfylke.no/utdanning-og-karriere/skjema/
https://www.vestlandfylke.no/utdanning-og-karriere/skjema/
mailto:torunn.grut@vlfk.no

6. Kva betyr det å kunne norsk «godt nok»? 

Jorunn Vigdal ved Sogndal VGS skal ha eit eige informasjonsmøte om kartlegging og 

fritak 18.desember kl 9-10 i Teams (sjå eiga innkalling) der dette vert tema. Men kort 

sagt er A1 for svakt resultat for ordinært løp. A2 nivå kan gå, men det kan vere 

utfordrande. Om ein nyttar anna kartlegging t.d Udir sin er det anna klassifisering. 

Meir om dette på neste møte. 

 

 

Skrivar: Ingrid Steine Bortne 

 

 

 


